SPORT

BULLETJIE-RUGBY

Leerders in Gr R - 2 neem deel aan Bulletjie-Rugby. Oefeninge begin in Maart en eindig in
Junie by die jaarlikse Loftus Bulletjiedag. Met die eerste oefensessie kom al die spelers
bymekaar en word in spanne ingedeel. Elke span word deur ‘n pappa afgerig en die seuns
kry die geleentheid om elke Woensdagaand saam met hulle maats ‘n liefde vir rugby te
kweek. Daar is ‘n jaarlikse registrasiefooi wat betaalbaar is, hierdie fooi sluit registrasie by
die verskeie bulletjiedae in asook ‘n afrigterstrui vir die afrigters. Jaarliks neem ons aan
ses Liga Bulletjiedae, die Midstream-Bulletjiedag asook die Loftus-Bulletjiedag wat alles ‘n
groot hoogtepunt op die kalender is. Bulletjies speel van 0/6 - o/8 “rip-rughy”.

DOEL VAN BULLETJIE-RUGBY

By Laerskool Elarduspark poog ons om van ‘n jong ouderdom af ‘n liefde vir rugby te kweek.
Elke seun wat belangstel kry kans om te speel en homself te geniet. Dit is ons doel om vir
elke seun die nodige rugby- en lewensvaardighede aan te leer wat hy in die toekoms kan
gebruik. Bulletjie-Rugby baat nie net die leerders se fisiese ontwikkeling nie, maar ook bied
dit hulle 'n geleentheid om te groei op ‘n sosiale vlak.

HOEKOM AAN BULLETJIE-RUGBY DEELNEEM?

Bulletjie-Rugby bhied aan elke leerder wat wil deelneem die kans om te speel, hulself te
geniet en nuwe maatjies te maak. Bulletjie-Rugby bied die seuns en ouers die geleentheid
om mekaar op ‘n sport- en sosiale vlak te leer ken. Dit kweek selfvertroue en seuns leer die
nodige vaardighede aan om in ‘'n span sport te kan deelneem. Bulletjies bied aan elke leerder
die kans om homself te wees en deel te neem in 'n gemaklike omgewing omring deur sy
maats.




Rugby vorm ‘nintegrale deel van ons opvoedingsfilosofie by Laerskool Elarduspark. Dit is nie
net ‘n sport nie, dit is ‘n lewensskool waar dissipline, respek, spanwerk, deursettingsvermog
en karakter daagliks geoefen word. Ons glo vas dat elke seun die reg het om te speel, te groei
en deel te wees van ‘n span, of hy nou in die A- of F-span speel. Elke speler is belangrik.

Alle seuns van Graad 3 tot 7 (0.9 - 0.13) neem aan ons senior rughyprogram deel.

Rugby word in Kwartaal 1, 2 en 4 beoefen:

 Kwartaal 1: Voorbereiding, vaardigheidsontwikkeling en vriendskaplike wedstryde.
Gedurende die Maart-vakansie toer elke ouderdomsgroep wat 'n hoogtepunt op elke seun
se kalender is.
Kwartaal 2: Spanne neem deel aan die Super 12-kompetisie en die Makro-liga, die
hoogste liga in die Blou Bulle-distrik. Elarduspark kan met trots sé, dat ons die meeste
spanne in die Makro liga het, met 'n totaal van 17 spanne.
Kwartaal 4: o/8 seuns neem deel aan ‘n gestruktureerde Bulletjie na vyftienman
oorskakelingsprogram. o/11 en 0/12 spanne kry die geleentheid om aan 7's-rugby deel
te neem.

Ons is trots op die feit dat ons jaarliks spelers oplewer vir die Blou Bulle 0/12 en o/13-
spanne, ‘n bewys van die hoé gehalte afrigting en toewyding. Al ons spanne word afgerig
deur gekwalifiseerde, passievolle afrigters wat jaarliks opleiding ontvang om met die
nuutste afrigtingstegnieke te werk. Oefeninge word ondersteun met moderne toerusting
en gestruktureerde oefenprogramme. Elke span van A tot C kry die geleentheid om aan
kompeterende wedstryde deel te neem.




DOEL VAN RUGBY

Ons doel is om elke speler toe te rus met die nodige vaardighede en selfvertroue om sy volle
potensiaal te bereik, op €n buite die veld.

Ons wil ‘n lewenslange liefde vir die spel ontwikkel wat verder as skoolgrense strek. Rugby
by Elarduspark is nie net prestasiegedrewe nie, dit is ontwikkelingsgedrewe.

Elke seun ontvang afrigting van hoe gehalte, toegang tot toepaslike toerusting en
ondersteuning van ervare mentors. Ons streef daarna om elke speler as mens en sportman

te vorm, en hom voor te berei vir die uitdagings van hoérskool en die lewe.

HOEKOM AAN RUGBY DEELNEEM?

Rugby is ‘n spansport met lewenslange voordele. Dit leer ons seuns:

« 0Om saam te werk en vertroue te hé in hul spanmaats.

« Om hard te werk, moed te hou en nooit op te gee nie.

« Om balans te vind tussen rustigheid buite die veld en vasheradenheid op die veld.
« Om met nederigheid te wen en met waardigheid te verloor.

Een van die mees vormende aspekte van ons rugbyprogram is ons jaarlikse toere:
e 0/9: Camp Discovery

« 0/10 - 0/11; Jubaweni

« 0/12-0/13: Willie le Roux Rugby Fees

Hierdie toere bou karakter, onafhanklikheid en kameraderie. Vir sommige seuns is dit hul
eerste keer weg van die huis en vir ander is dit voorbereiding vir die hoérskoollewe. Die

waarde van die toer [& nie net in die voorbereiding vir die seisoen nie, maar in die verhoudings,

groei en herinneringe wat saam daarmee kom.

Wanneer jy ‘n oud-rugbyspeler vra wat hy onthou, sal hy altyd oor die toere, die span en die
trots van Elarduspark rugby praat. Dit is hoekom rugby by ons meer is as ‘n sport, dit is ‘n
leefwyse.

